
বৃকোদৰ বদতি শুনিও বাপু কথা।

নৃপতিৰ ভৈলা আজি যিমত অৱস্থা॥

ধনুশৰ সাৰথি সকলে ভৈলা হত।

লাল কাল ভৈলা ৰজা কৰ্ণৰ শৰত॥ ৭০॥

বৰ ভাগ্যে গৈলা ৰজা গৃহক পলাই।

প্ৰাণে যদি জীয়ে দেখিবাহা সেহি ঠাই॥

নৃপতিৰ জীৱন মৰণ বাত্ৰা ছয়।

জানি আসি মোত কহিও ধনঞ্জয়॥ ৭১॥

ৰাজাৰ অৱস্থা শুনি ধনঞ্জয়বীৰ।

নাকান্দন্তে দুয়ো নয়ন ঝৰে নীৰ।।

ভীমক সম্বুধি পাছে বুলিলা বচন।

দেখা দাদা পুনৰুপি খেদি আসে কৰ্ণ॥ ৭২॥

সংসপ্তদল আসে পৰম আক্ৰোশে।

ঘোৰ যুদ্ধ মিলিব আজি অৱশ্যে॥

আমি যুদ্ধ কৰোঁ তুমি ক্ষণেক জিৰুৱা।

গৃহে যায় আপনি ৰাজাৰ বাত্ৰা লৱা॥ ৭৩॥

খঙ্গে বৃকোদৰ বোলে ডৰ কৃষ্ণ বৰ।

সংসপ্ত দলক মোৰ নাহি কিছু ডৰ॥ ৭৪॥

কোন চাৰ কৰ্ণৰ বীৰতু দেখি ৰণে।

ৰণ এৰি জানিবা না যাইবো একো স্থানে॥ ৭৪॥

দেখা পলাই আসে যত ভয়াতুৰগণ।

ৰাখা ৰাখা বুলি মোত পশয় শৰণ॥

